
Inatsisartut suleriaasianni § 37 naapertorlugu matumuuna Naalakkersuisunut imaattumik 

apeqquteqaateqarpunga:  

 

Apeqqut: 

Naalakkersuinikkut Kalaallisut oqaatsivut atorlugit pisortat pigisaani ingerlatsinikkut 

nukittorsaanissamik pilersaaruteqartoqarpa? Taamaattoqanngippat, sooq?/taamaattoqarpat, 

qanoq? 

Pisortat pigisaanni qaffasissunik atorfiit nunaqavissunik taarseriartuaarneqarnissaannut 

naalakkersuinikkut iliuuseqarnissamik pilersaarusiortoqarpa?  Assersuutigalugu Atorfini-

titseriaatsit nutaat atortilernerisigut? 

Pisortat pigisaanni, namminnersorlutik oqartussani, kommuuninilu, kisitsisaatigineqarpa 

atorfiit qanoq nunaqavissunut, avataaneersunullu agguartaarneqarnersut? (Kalaallit, 

qallunaallu qassit sulerisutut atorfeqartitaanersut) 

 (Inatsisartuni ilaasortaq Suka K.Frederiksen, Siumut)  

 

Tunngavilersuut: 

Isumaqarpunga piffissanngortoq pissutsit equngasut iliuuseqarfigineqarnissaat, pisortat pigisaani 

pisussaaffiusariaqarpoq innuttaasut kalaallit sapinngisamik annerpaamik atorfeqartinnissaat 

sulisorineqarnissaat.   

Nunatsinni nunatta akiligaannik illersugaanilu ilinniartitsinerit ingerlanneqartut ineriartorfiusappata 

taakkunannga naammassisartut atorfissaqartillugit inuiaqatigiinnut tunniussaqarsinnaanerit 

illersortariaqarparput.  

Inuiaqatigiinni ingerlatsineq paasiuminartoq tassaasariaqarpoq nammineq nunatsinni inerititat 

oqaatsillu sallersaatillugit atorfinitsinneqartarnissaat, taamaaliortoqalinngippat avataanniit 

pisariaqartitsinerit annikilliartulernavianngillat. Aporfiit takkuttarumaartussat pikkorissarnikkut 

anguneqarsinnaasut isumaqarpunga. 

Kissaatigaara apeqqutima ullut qulit qaangiutsinnagit akineqarnissaat. 

  

Suka K. Frederiksen, Siumut 


